
 

27. oktobari 2022  

Inatsisartut Suleriaasianni § 37 naapertorlugu Naalakkersuisunut apeqqut 

imaattoq matumuuna saqqummiuppara. 

Naalakkersuisunut apeqqut: 

1. Nunatsinni Majoriamut aningaasaliissutini 2018, 2019, 2020, 

2021-milu aningaasat qassit atunngittoorneqarsimappat? 

2. Aningaasanik atuinngittoortoqarsimappat suna peqqutaava? 

3. Qasigiannguani Majoriami inerisaanissamut Naalakkersuisut 

akissuteqaq-qammerput inerisaaniarnatik, nunatta sinneraniit 

inuusuttunut suliffeqanngitsunut ilinniangaqanngittunullu inuttut 

ineriartornermut inerisaanissamut pitsaaqutai ajoqutai 

misissorneqarnissaanut aningaasat qanoq amerlatingisut 

atorneqarsinnaappat?  

a. Imalunniit nukiit pioreersut atorlugu 

Naalakkersuisoqarfimmi atorlugi misissuisoqarnissaanut 

periarffissaqarpa? 

4. Suut siunniunnissaanut periarfissaappat Qasigiannguani 

Majoriaap annertusaaffingineqarnissaanut? 

  (Inatsisartunut Ilaasortaq Kristian Jeremiassen, Inuit Ataqatigiit) 

Tunngavilersuut: 

Inuusuttorpassuaqarpoq ingerlariaqqinnissaminnik pisariaqartitsisut, taakkualu 

tamarmik ilinniangaqarnissaanut periarfissaqanngillat inuttut inissisimanermik-

kut alloriartinneqartariaqaramik. Inuusuttullu taakkua ingerlariaqqinnissaanut 

periarfissillugit suliffinnut ingerlariarteqqinnissaat periarfissaalu, 

Qasigiannguanilu Majoriap initai atorluarneqarsinnaapput. 



 

Inuttut ineriartornissamut ilinniangaqarnissamullu periarfissaqartariaqarput an-

nerusumik inuusuttut suliffeqanngittut aammalu ilinniangaqanngitsut, isuma-

qarpunga Qasigiannguani majoriaq ineriartortinneqarneratigut periarfissaasoq. 

Kingullermik apeqquteqarama Naalakkersuisut akissuteqaramik Qasigiannguani 

Majoriaq annertusarnissaanut pilersaaruteqartoqanngitsoq, tamanna 

uggornarpoq init atorfissaqartinneqartut pingineqareermata taamaammat 

maannakkut Naalakkersuisunut apeqqutinginiarpara suut inuusuttunut ineriar-

toqqinnissamik pisariaqartitsisunut siunniunneqarnissaat Qasigiannguani 

Naalakkersuisut pilersaarutigivaat. 

Neriuppunga apeqqutikka ullut suliffiusut qulit qaangiutsinnangit akineqassasut. 

 

 


